ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

<<__>>_____________2018 թ. N ____-Ա
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ՏՐԱՄԱԴՐԵԼՈՒ ՄԱՍԻՆ
 Հիմք ընդունելով <<Պետական կառավարչական հիմնարկների մասին>> Հայաստանի Հանրապետության օրենքի 4-րդ հոդվածը՝ Հայաստանի Հանրապետության կառավարությունը որոշում է.
1. <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին ամրացված պետական սեփականություն հանդիսացող.
    1)  Երևան քաղաքի Կորյունի 15-17-19 հասցեում գտնվող 3-րդ և 4-րդ  մասնաշենքերի 4881.7 քառ.մետր ընդհանուր մակերեսով տարածքը (որից 3-րդ մասնաշենք` 2893 քառ.մետր, 4-րդ մասնաշենքից` 1988.7 քառ.մետր) (այսուհետ՝ անշարժ գույք)  հետ վերցնել և ամրացնել <<Հայաստանի Հանրապետության դատական դեպարտամենտ>> պետական կառավարչական հիմնարկին` Հայաստանի Հանրապետության Բարձրագույն դատական խորհուրդը տեղակայելու նպատակով:
   2) Երևան քաղաքի Կորյունի 15-17-19 հասցեում գտնվող 3-րդ մասնաշենքից 1112.1 քառ. մետր մակերեսով տարածքը հետ վերցնել և ամրացնել  <<Բարձրաստիճան պաշտոնատար անձանց էթիկայի հանձնաժողովի աշխատակազմ>> պետական կառավարչական հիմնարկին:
     2. Հայաստանի Հանրապետության կառավարությանն առընթեր պետական գույքի կառավարման վարչության պետին՝ Հայաստանի Հանրապետության դատական դեպարտամենտի ղեկավարի և Բարձրաստիճան պաշտոնատար անձանց էթիկայի հանձնաժողովի նախագահի հետ համատեղ, սույն որոշման 1-ին կետում նշված անշարժ գույքի կապիտալ վերանորոգման աշխատանքների ավարտից հետո, 15-օրյա ժամկետում, Հայաստանի Հանրապետության օրենսդրությամբ սահմանված կարգով ապահովել  հանձնման-ընդունման աշխատանքների կատարումը:
  3. Սահմանել, որ մինչև սույն որոշման 2-րդ կետում նշված կապիտալ վերանորոգման աշխատանքների ավարտը <<Հայաստանի Հանրապետության դատական  դեպարտամենտ>> պետական կառավարչական հիմնարկին անհատույց օգտագործման իրավունքով տրամադրվելու է պետական սեփականություն հանդիսացող Երևան քաղաքի Նալբանդյան 28 հասցեում գտնվող շենքի 5-րդ հարկի 752 քառ.մետր մակերեսով տարածքը Հայաստանի Հանրապետության Բարձրագույն դատական խորհուրդը ժամանակավոր տեղակայելու նպատակով: 
   4. Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարին՝ Հայաստանի Հանրապետության դատական դեպարտամենտի ղեկավարի հետ համատեղ, 10-օրյա ժամկետում, Հայաստանի Հանրապետության օրենսդրությամբ սահմանված կարգով  ապահովել սույն որոշման 3-րդ կետում նշված գույքի հանձնման-ընդունման աշխատանքների կատարումը:

ՏԵ Ղ Ե Կ Ա Ն Ք

ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ՏՐԱՄԱԴՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

 ՀՀ կառավարության որոշման նախագծի ընդունումը պայմանավորված է ՀՀ սահմանադրությամբ նախատեսված  Բարձրագույն դատական խորհրդի գործունեության  համար աշխատանքային տարածքով ապահովելու անհրաժեշտությամբ:

Նախագծով առաջարկվում է նաև Բարձրաստիճան պաշտոնատար անձանց էթիկայի հանձնաժողովին ապահովել աշխատանքային տարածքով, քանի որ վերջինս աշխատանքային տարածք  չունի:
Հաշվի առնելով, որ Բարձրագույն դատական խորհրդին և Բարձրաստիճան պաշտոնատար անձանց էթիկայի հանձնաժողովին հատկացվող Երևան քաղաքի Կորյունի           15-17-19 հասցեում գտնվող 3-րդ և 4-րդ  մասնաշենքերի տարածքում իրականացվելու են կապիտալ վերանորոգման աշխատանքներ, ՀՀ կառավարության որոշման նախագծով նախատեսվում է նաև դրույթ <<Հայաստանի Հանրապետության դատական դեպարտամենտ>> պետական կառավարչական հիմնարկին ժամանակավոր անհատույց օգտագործման իրավունքով տարածք հատկացնելու մասին:
ՏԵՂԵԿԱՆՔ
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ՏՐԱՄԱԴՐԵԼՈՒ ՄԱՍԻՆ որոշման նախագծի ընդունմամբ
այլ իրավական ակտերում կատարվող փոփոխությունների կամ լրացումների վերաբերյալ
<<Անշարժ գույք հետ վերցնելու, ամրացնելու և անհատույց օգտագործման տրամադրելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ՏՐԱՄԱԴՐԵԼՈՒ ՄԱՍԻՆ որոշման նախագծի ընդունմամբ
պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
<<Անշարժ գույք հետ վերցնելու, ամրացնելու և անհատույց օգտագործման տրամադրելու մասին>> Հայաստանի Հանրապետության կառավարության որոշման նախագծի ընդունման կապակցությամբ պետական բյուջեի ծախսերի կամ եկամուտների նվազեցում չի նախատեսվում:
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ՏՐԱՄԱԴՐԵԼՈՒ ՄԱՍԻՆ                                                                                                                    ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	    Առարկության, առաջարկության բովանդակությունը
	Եզրակացու-թյուն
	Կատարված փոփոխոությունները

	1
	2
	3
	4

	ՀՀ ԿԱ անշարժ գույքի կադաստրի պետական կոմիտե                      19.03.2018թ.                           NՄՍ/1612-18
	Առաջարկություններ և դիտողություններ չունի

	ՀՀ տրանսպորտի, կապի և տեղեկատվական տեխնոլոգիաների նախարարություն  20.03.2018թ.             N01/15.1/5166-18
	Առաջարկություններ և դիտողություններ չունի

	ՀՀ դատական դեպարտամենտ                        20.0.3.2018թ.                       Ե-1825
	Առաջարկվել է նախագծի 1-ին մասի 1-ին կետով և 3-րդ մասով սահմանված, ինչպես նաև Նախագծի ընդունումը հիմնավորող տեղեկանքում նշված <<Հայաստանի Հանրապետության դատական դեպարտամենտի աշխատակազմ>> պետական կառավարչական հիմնարկին>> բառերը փոխարինել <<Հայաստանի Հանրապետության դատական դեպարտամենտ>> պետական կառավարչական հիմնարկին>> բառերով:
	Ընդունվել է
	Նախագիծը խմբագրվել է:

	ՀՀ արդարադատության նախարարություն 20.03.20188թ.              01/14/4922-18
	1.Առաջարկվել  է նախագծի 4-րդ կետում <<10-օրյա ժամկետում>> բառերից առաջ լրացնել <<սույն որոշումն ուժի մեջ մտնելուց հետո>> բառերը՝ նկատի ունենալով <<Իրավական ակտերի մասին>> ՀՀ օրենքի  46-րդ հոդվածի պահանջները:
2. Նախագիծը անհրաժեշտ է համաձայնեցնել շահագրգիռ մարմինների հետ:
	1. Ընդունվել է
2. Ընդունվել է
	1. Նախագծի 4-րդ կետը խմբագրվել է:
2. Նախագիծը համաձայնեցվել է շահագրգիռ մարմինների հետ:


